
V E N D I M
Nr.109, datë 8.10.2024
“PËR
“DHËNIEN E PËLQIMIT PËR REALIZIMIN E PROJEKTIT “NDËRTIM, RIKONSTRUKSION I REPARTIT TË PRAKTIKAVE PROFESIONALE , TË SHKOLLËS SË MESME TË NDËRTIMIT “KARL GEGA”, TIRANË”
Në mbështetje të nenit 8, pika 2, nenit 9, pika 1, nënpika 1.1, shkronja a dhe b,  nënpika 1.2, shkronja a, nenit 23, pika 11, nenit 54, shkronja e, nenit 55, pikat 2 dhe 6 të ligjit nr. 139/2015, “Për vetëqeverisjen vendore”, të ndryshuar, ligjit nr. 8743, datë 22.02.2001, “Për pronat e paluajtshme të shtetit”, të ndryshuar, vendim nr. 219, datë 21.03.2017, “Për miratimin e listës përfundimtare të pjesshme (pjesa e parë + pjesa e dytë), të pronave të paluajtshme publike shtetërore, që transferohen në pronësi osë në përdorim të Njësisë Administrative, Tiranë, Bashkia Tiranë, të Qarkut të Tiranës”, shkresës me nr. 10194 prot., datë 09.08.2024, të Ministrisë së Ekonomisë, Kulturës dhe Inovacionit, protokolluar pranë Bashkisë Tiranë me nr. 30496 prot., datë 13.08.2024,  si dhe në vijim të memos nr. 37856 prot., datë 03.10.2024  të Drejtorisë së Përgjithshme të Promovimit të Qytetit me propozimin e kryetarit të Bashkisë, Këshilli Bashkiak,

V E N D O S I:
1. Dhënien e pëlqimit për realizimin e projektit “Ndërtim, rikonstruksion i repartit të praktikave profesionale, të shkollës së mesme të ndërtimit “Karl Gega”, në pronësi të Bashkisë Tiranë, me investim të Ministrisë së Ekonomisë, Kulturës dhe Inovacionit.
2. Bashkia Tiranë të bashkëpunoj dhe bashkërendoj me Ministrinë e Ekonomisë, Kulturës dhe Inovacionit për realizimin e këtij projekti. Një kopje e këtij vendimi t’i dërgohet Ministrisë së Ekonomisë, Kulturës dhe Inovacionit, për vijimin e procedurave përkatëse në përputhje  me legjislacionin në fuqi.
3. Ngarkohet Drejtoria e Përgjithshme e Menaxhimit Financiar, Drejtoria e Përgjithshme Juridike e Aseteve dhe Licencimit, Drejtoria e Përgjithshme e Investimeve të Punëve Publike dhe Drejtoria e Përgjithshme e Planifikimit dhe Monitorimit të Punëve Publike, për zbatimin e këtij vendimi.

Ky vendim hyn në fuqi sipas përcaktimeve të pikës 6 të nenit 55 të ligjit nr.139/2015 “Për vetëqeverisjen vendore”, të ndryshuar. 

